
АПСТРАКТ: Имајќи предвид дека работата претставува значаен дел од животот 
на луѓето и голем дел од времето луѓто го поминуваат на работа, тогаш здравјето 
и безбедноста при работа во било која индустрија има огромна важност. Како и 
некои други ризични професии, така и градежништвото претставува професија, 
каде за жал, секоја година се пријавуваат голем број на несреќни случаи и 
повреди при извршување на работните задачи. Особено работата на височина 
претставува една од најопасните закани во градежништвото, каде паѓањето е 
најчеста причина за повреда, а сето тоа придонесува да превенцијата од паѓање 
стане главен приоритет на раководствата на компаниите ширум светот. Обуката 
за здравје и безбедност е многу важна алатка за оспособување на вработените, со 
цел да ги препознаат и отстранат и контролираат ризиците на работните места. Во 
овој труд вршени се истражувања на две групи работници од по 30 испитаници, 
од кои едните со, а другите без обука, при што работниците со обука покажале 
поголема перцепција за безбедноста и здравјето при работа во однос на оние 
работници без обука. 

КЛУЧНИ ЗБОРОВИ: Градежништво, безбедност при работа, перцепција за 
безбедност

“THE EFFECT OF JOB SAFETY TRAINING ON THE SAFETY 
PERCEPTION OF CONSTRUCTION WORKERS”

ABSTRACT: Considering that work is a significant part of people’s lives and a large part 
of the time people spend at work, then occupational health and safety in any industry 
is of great importance. Like some other risky professions, construction is a profession 
where, unfortunately, a large number of accidents and injuries are reported every 
year while performing work tasks. In particular, working at height is one of the most 
dangerous threats in construction, where falling is the most common cause of injury, 
and all this contributes to the prevention of falls becoming a top priority for company 
management around the world. Health and safety training is a very important tool for 
training employees, in order to recognize, eliminate and control risks in the workplace. 
In this paper, research was conducted on two groups of workers of 30 respondents 
each, one with and the other without training. Trained workers showing a greater 
perception of occupational safety and health compared to those workers without 
training.

ВОВЕД 

Ако се земе предвид дека работата претставува значаен дел од животот на 
луѓето и голем дел од времето луѓто го поминуваат на работа, тогаш здравјето и 
безбедноста при работа во било која индустрија има огромна важност (Christian 
et al., 2009). Како и некои други професии, така и градежништвото претставува 
многу ризична професија и за жал, секоја година се пријавуваат голем број на 
смртни случаи и повреди при извршување на работните задачи (Dodoo & Al-
Samarraie, 2019). 

Иако законските прописи наложуваат сите работниците да поминат 
задолжителна обука за безбедност при работа, сепак сеуште одреден број на 
работници се без обука и без соодветно знаење и вештини да ја извршуваат 
дадената работа (Taylor, 2015). Од тие причини, во некои индустрии и индустриски 
гранки до ден денес сеуште има значително голем број несреќи и смртни случаи 
(Ricci et al., 2016).

Работата на висина во градежната индустрија е една од најопасните 
професии, а една од главните опасности е паѓањето. Досегашните сознанија 
покажуваат дека падот од височина е проблем кој се среќава ширум светот, при 
што градежната индустрија е онаа во која ваквиот ризик најчесто  е присутен (Guo 
et al., 2016; Evanoff et al., 2016). Но, ризик од паѓање од висина имаат и работниците 
во другите индустрии, како електроиндустријата, на кои им е доверено да 
инсталираат, тестираат, поправаат, надгледуваат и одржуваат електрична опрема. 
Освен нив и работниците качени на столбовите во комуналните претпријатија и 
техничарите во комуникациските кули работат на висина извршувајќи различни 
задачи. На значајни височини треба да работат и работници кои се вклучени во 
комерцијални објекти, како што се чистачите на прозори (Dodoo & Al-Samarraie, 
2019). Исто така и инструкторите за планинарење работат на значителна височина 
и се изложени на ризик од паѓање, како и работниците вклучени во шумарството 
(Barling et al., 2003). 

Покрај загубата на животи и трајниот инвалидитет, падот од височина влијае 
и на економскиот план на земјите и на компаниите, а сето тоа придонесува да 
превенцијата од паѓање стане главен приоритет на раководствата на компаниите 
ширум светот (Borger et al., 2011). Оттука, можеме да кажеме дека постојат многу 
професии кои бараат познавање на безбедното работење на висина. Некои од 
задачите на градилиштето кои се поврзани со висок ризик за предизвикување 
повреди се (Sokas et al., 2009): 

	» подигнување на челична рамка на големи згради 
	» подигање и демонтирање на скелиња 
	» работа на скали кои не се соодветно обезбедени 
	» обложување на покрив 
	» демонтирање на машини на покрив на зграда 
	» заварување кое се врши на висина 
	» прицврстување цевки и бојадисување на висина 

Досегашните истражувања укажуваат на тоа дека, обуката за безбедност и 
здравје при работа ги намалува несреќите и смртните случаи кои се должат на 
пад од височина (Amde et al., 2019; Floyde et al., 2013; Nkomo et al., 2018; Vignoli et 

al., 2015; Taylor, 2015). За време на обуката работниците стекнуваат знаења, како 
што се (Leiter et al., 2009): 

	» препознавање на опасни ситуации и задачи при кои постои ризик за 
пад од висина

	» правилен избор на заштитна опрема за работа на висина
	» начин на проверување на исправноста на опремата за работа на висина 
	» правилен избор на точките за врзување на јажето 
	» правилно користење на заштитната опрема 
	» разбирање на ограничувањата на заштитната опрема 
	» препознавање на други опасности кои можат да имаат влијание, како 

што се лизгав под, отровни и задушливи гасови, опасност од електрична 
енергија и сл. 

	» одредување и намалување на растојанието на слободен пад 
	» толкување на планот за евакуација 

Истражувањата исто така укажуваат на тоа дека, обуката треба периодично 
да се повторува.

БЕЗБЕЕДНОСТ ПРИ РАБОТА НА ВИСОЧИНА
Секоја работа при која извршителот би можел да падне од едно ниво на 

друго и притоа да се повреди се класифицира како работа на височина, при што 
вклучува работа (Ai Lin et al., 2005): 

	» над нивото на земјата или подот 
	» на работ каде што работникот може да падне низ отвор или кршлива 

површина
	» над нивото на земјата или подот 
	» на ниво на земја каде што работникот може да падне низ дупка или 

отвор 

Работата на височина е многу често присутна во градежната индустрија и е 
класифицирана како работа со многу висок ризик. Најголем број фатални повреди 
при работа на градилиштата се случуваат токму поради падови од височина 
и таа на светско ниво е одговорна за 28% фатални и 7% нефатални повреди на 
работниците (Edvards & Holt, 2008). 

Работата на височина не смее да се изведува без соодветна опрема или без 
употреба на заштитни уреди како што се: заштитни корпи, платформи, заштитни 
мрежи и сл. Во случај да употребата на таква опрема или уреди не е можна 
поради природата на работата, треба да се обезбеди соодветна безбедност 
на друг начин и со други средства. Најважни фактори за успешно и безбедно 
извршување на работата на височина се почитувањето на основните правила 
за безбедност при работа и поседување на потребната опрема, употреба на 
лична заштитна опрема, обука на работниците и почитување на пропишаните 
мерки при проектирање, надзор и извршување на работите. При тоа, обврските 
и одговорностите паѓаат и на работодавачот и на работникот (Guo et al., 2016). 
Поделбата на системите за заштита, според техниката на работа со опрема е: 
ограничување на пристапот, работно позиционирање, пристап со јаже и запирање 
на пад. Обуката за здравје и безбедност е еден од начините за оспособување на 

вработените да ги препознаат и отстранат опасностите, со цел да ги контролираат 
ризиците на работните места. За да се постигне оваа цел, програмите за обука 
треба да бидат дизајнирани и спроведени на таков начин што ќе им овозможат 
на вработените да ги идентификуваат опасностите и ефективно да ги отстранат 
преку успешно вклучување на работодавците, владата и синдикатите, доколку 
е потребно. Програмите за обука за здравје и безбедност, кои се дизајнирани 
според законодавството им помагаат на вработените да преземат активности и 
да ги намалат ризиците кои доаѓаат со работата (Mustard, 2019). Оттука, обуката 
за безбедност и здравје при работа обезбедува суштинска основа за едукација на 
вработените за ризиците на нивните работни места. 

Имајќи го предвид значењето на обуката за безбедност и здравје при работа, 
најважно прашање е каков медиум на настава треба да се користи за обука на 
вработените. Некои истражувања покажаа дека програмата за обука треба да 
биде дизајнирана земајќи го предвид нивото на образование на вработените 
и подучувањето треба да биде на тоа ниво за да истата биде ефективна (Ricci 
et al., 2016). Истражувањата исто така покажуваат дека обуката на работниците 
од страна на колегите ја постигнува најдобрата ефективност. Овој тип на обука 
го поттикнува и поддржува колективното учење преку решавање проблеми, 
дискусија и понекогаш може да им даде на работниците знаење и доверба да 
преговараат со работодавците за спроведување на системот за безбедноста на 
работното место (Slatin, 1995). 

ИСТРАЖУВАЧКИ РЕЗУЛТАТИ
Со цел да се воочи влијанието на обуката на градежните работници врз 

нивната перцепција за безбедност, извршени се истражувања користејќи анкетни 
прашалници на две групи работници од по 30 испитаници, од кои едните со, а 
другите без обука. Поставени беа 7 прашања за: сознанието за безбедност, 
безбедносното однесување, самодовербата и свесноста за безбедност, 
посветеноста, прифаќањето ризици, работните практики и редукцијата на 
ризиците и несреќите. 

Обученост на работниците за 
БЗР

N Mean Std. Deviation Std. Error 
Mean

Знаење за 
безбедноста

Работници со 
обука

30 27,23 2,459 ,449

Работници 
без обука

30 22,57 1,775 ,324

Табела 1. Дескриптивна статистика за знаењето за безбедноста кај испитаниците 
со и без обука за безбедност и здравје при работа

Графикон 1. Знаење за безбедноста кај испитаниците со и без обука за 
безбедност и здравје при работа

Обученост на работниците за 
БЗР

N Mean Std. Deviation Std. Error 
Mean

Знаење за 
безбедноста

Работници со 
обука

30 21,17 2,036 ,372

Работници 
без обука

30 17,40 1,886 ,344

Табела 2. Дескриптивна статистика за безбедносното однесување кај 
испитаниците со и без обука за безбедност и здравје при работа

безбедност и здравје при работа

Обученост на работниците за 
БЗР

N Mean Std. Deviation Std. Error 
Mean

Знаење за 
безбедноста

Работници со 
обука

30 21,17 2,036 ,372

Работници 
без обука

30 17,40 1,886 ,344

 Табела 3. Дескриптивна статистика за самодовербата и свеста за безбедноста кај 
испитаниците со и без обука за безбедност и здравје при работа

Графикон 3. Самодоверба и свест за безбедноста кај испитаниците со и без обука 
за безбедност и здравје при работа

Обученост на работниците за 
БЗР

N Mean Std. Deviation Std. Error 
Mean

Знаење за 
безбедноста

Работници со 
обука

30 14,00 1,930 ,352

Работници 
без обука

30 11,93 1,574 ,287

Табела 4. Дескриптивна статистика за посветеноста на БЗР кај испитаниците со и 
без обука за безбедност и здравје при работа

Графикон 4. Посветеност кај испитаниците со и без обука за безбедност и здравје 

при работа
Обученост на работниците за 

БЗР
N Mean Std. Deviation Std. Error 

Mean

Знаење за 
безбедноста

Работници со 
обука

30 14,00 1,930 ,352

Работници 
без обука

30 11,93 1,574 ,287

Табела 5. Дескриптивна статистика за прифаќањето ризик од испитаниците со и 
без обука за безбедност и здравје при работа

Графикон 5. Прифаќање ризик од испитаниците со и без обука за безбедност и 
здравје при работа

Обученост на работниците за 
БЗР

N Mean Std. Deviation Std. Error 
Mean

Знаење за 
безбедноста

Работници со 
обука

30 30,40 2,884 ,527

Работници 
без обука

30 26,93 3,005 ,549

Табела 6. Дескриптивна статистика за работните практики кај испитаниците со и 
без обука за безбедност и здравје при работа

Графикон 6. Работни практики кај испитаниците со и без обука за безбедност и 

здравје при работа
Обученост на работниците за 

БЗР
N Mean Std. Deviation Std. Error 

Mean

Знаење за 
безбедноста

Работници со 
обука

30 30,40 2,884 ,527

Работници 
без обука

30 26,93 3,005 ,549

Табела 7. Дескриптивна статистика за редукцијата на ризици и несреќи од 
испитаниците со и без обука за безбедност и здравје при работа

Графикон 7. Редукција на ризици и несреќи од испитаниците со и без обука за 
безбедност и здравје при работа

Од резултатите на истражувањето се гледа дека кај сите прашања, 
работниците со обука покажале поголема перцепција за безбедноста и здравјето 
при работа во однос на оние работници без обука.

ЗАКЛУЧОК 
Градежништвото претставува многу ризична професија и за жал, секоја 

година се пријавуваат голем број на смртни случаи и повреди при извршување 
на работните задачи. Иако законските прописи наложуваат сите работниците да 
поминат задолжителна обука за безбедност при работа, сепак сеуште одреден 
број на работници се без обука и без соодветно знаење и вештини да ја извршуваат 
дадената работа.

Работата на висина во градежната индустрија е една од најопасните 
професии, а една од главните опасности е паѓањето. Работата на височина не 
смее да се изведува без соодветна опрема или без употреба на заштитни уреди 
како што се: заштитни корпи, платформи, заштитни мрежи и сл.

Досегашните истражувања укажуваат на тоа дека, обуката за безбедност 
и здравје при работа ги намалува несреќите и смртните случаи кои се должат 
на пад од височина. Обуката за здравје и безбедност е еден од начините за 
оспособување на вработените да ги препознаат и отстранат опасностите, со 
цел да ги контролираат ризиците на работните места. За да се постигне оваа 
цел, програмите за обука треба да бидат дизајнирани и спроведени на таков 
начин што ќе им овозможат на вработените да ги идентификуваат опасностите и 
ефективно да ги отстранат преку успешно вклучување на работодавците, владата 
и синдикатите, доколку е потребно. 

 Во овој труд извршени се истражувања користејќи анкетни прашалници на 
две групи работници од по 30 испитаници, од кои едните со, а другите без обука. 
При тоа, поставени беа 7 прашања за: сознанието за безбедност, безбедносното 
однесување, самодовербата и свесноста за безбедност, посветеноста, 
прифаќањето ризици, работните практики и редукцијата на ризиците и несреќите. 
Од резултатите се гледа дека кај сите прашања, работниците со обука покажале 
поголема перцепција за безбедноста и здравјето при работа во однос на оние 
работници без обука. 

